
GOUVÈNÈ CUOMO PREZANTE REFÓM NAN PWOGRAM STAR POU PWOTEJE KONTRIBYAB YO 

Gouvènè Andrew M. Cuomo jodia te prezante nouvo refòm yo nan Bidjè Egzekitif 2015-16 ki fèt pou 

diminye sou kontribyab delenkan yo ak abi nan pwogram STAR LA. Etap sa yo gen ladan sispansyon tou 

bònman pou moun yo ki dwe plis pase $4,500 dola aryere nan pwogram STAR la, ansanm avèk abilite 

Depatman Taks ak Finans eta pou rekipere benefis START ke yo te mal akòde.  

 

“Refòm sa yo pral asire ke yo pa sibvansyone benfis STAR yo ankò pou move konpòtman e se kontribyab 

ki peye taks sou pwopriyete yo sèlman ki gen dwa pou resevwa l.” Gouvènè Cuomo te deklare. “Yo bati 

sou efò administrasyon sa pou ogmante presizyon ak jistis nan pwogram lan epi asire ke soulajman taks 

sa ale jwenn moun ki bezwen l pi plis.”  

 

Pwogram STAR bay soulajman nan taks sou pwopriyete lekòl. Li gen ladan egzansyon debaz STAR pou 

mèt kay yo ki gen revni anba $500,000, ak egzansyon amelyore STAR pou granmoun yo ki gen revni 

$83,300 oswa mwens. 

 

Aktyèlman, si yon kontribyab dwe plis pase $4,500 dola nan dèt taks eta, benefis STAR ap aplike sou dèt 

taks moun nan. Bidjè Egzekitif la pral pito sispann bay benefis STAR a nenpòt kontribyab ki dwe plis pase 

$4,500 nan taks eta. Kontribyab la ka re-aplike pou benefis STAR depi li fin peye dèt taks la okonplè. 

 

Bidjè a otorize tou Depatman Taks pou l rekipere benefis STAR nan men pwopriyetè kay yo kap resevwa 

ilegalman benefis eta sa yo nan ane ki te pase yo. Aktyèlman, pouvwa rete nan men evalyatè lokal yo, ki 

pa gen aksè imedyat nan menm done ke Depatman Taks la.  

 

Depi 2011, egzansyon debaz STAR te limite pou kay yo ki gen revni anba $500,000. Pa konsekan, nan 

2013 — premye ane nan pwogram anrejistreman STAR—150,000 pwopriyete te pèdi egzansyon STAR yo 

akoz revni, rezidans oswa lòt kritè inelijibilite.  

